
“L-ISPIRTU TAL-MULEJ FUQI, GHAX HUWA KKONSAGRANI”

Meta nisma’ s-silta tal-Vangelu li ngrat fuq Kristu li dahal fis-sinagoga, fetah il-ktieb
u tenna l-kelmiet tal-profeta Isaija: “L-Ispirtu tal-Mulej fuqi, ghax hu kkonsagrani”,
jiena niftakar f’silta ohra mill-ktieb ta’ I-Apokalissi fejn San Gwann jikteb seba’ ittri
lil seba’ Knejjes u kull ittra jibdiha hekk: “L-Ispirtu tal-Mulej jghid lill-Knisja”. U
jien, imnebbah minn din is-silta fid-dawl tat-tema li qed nirriflettu fugha llum, nixtieq
li nkun naf x’inhu jghid l-Ispirtu tal-Mulej, mhux lill-Knejjes li lilhom indirizza l-ittri
tieghu San Gwann, imma x’inhu jghid l-Ispirtu tal-Mulej lill-Knisja f’Ghawdex, li
taghha bhal-lum sena sejjahli biex inkun qaddej, bhala isqof taghkom.

Gheziez tieghi, nitolbu lil Gesti Ewkaristija, frott ta’ 1-Ispirtu s-Santu, halli anki ahna,
illejla migburin bhala Knisja flimkien, inhallu I-Ispirtu s-Santu jurina x’irid mill-
Kanisja tieghu.

“L-Ispirtu tal-Mulej ikkonsagrani biex inwassal il-Bxara t-tajba”

Kif sa nwassal il-Bxara t-tajba? Jien inkompli nispira ruhi mill-ktieb ta’ 1-Apokalissi,
fejn f’”dawn is-seba’ ittri San Gwann isemmi x’inhuma l-izbalji tas-seba’ Knejjes u
x’inhu dak li ghandu jigi kkoregut fi hdan il-poplu ta’ Alla. Ippermettuli llejla
nsemmi tliet ghazliet li rridu naghmlu.

II-Knisja: don ta’ Alla niezel mis-sema

L-ewwel u gabelkollox irridu nemmnu iktar li 1-Knisja m’hix frott ta’ xi inizjattiva
persunali. Il-Knisja m’hix ir-rizultat ta’ konvergenza ta’ ideat umani. Meta ged nghid
“il-Knisja” nifhem il-Knisja fid-diversi livelli taghha. Irridu nemmnu li 1-Knisja hija
don ta’ Alla niezel mis-sema u ahna jrid ikollna dik id-disponibbilta li nilgghu dan id-
don. Il-Knisja hija misteru u forsi ghalhekk mhux dejjem nifhmuha u mhux dejjem
nghixu bil-fedelta 1-vokazzjoni taghna fi hdan il-Knisja. Il-Knisja hija t-tinda ta’ Alla
fost il-bnedmin. Fil-Knisja m’hemmx post ghall-passivita u ghall-medjokrita ghaliex
id-doni u l-karizmi li Alla jxerred fugna jaghtihomlna biex inhaddmuhom ghall-
gdusija tal-poplu ta’ Alla. U ghalhekk nappellalkom biex inkunu aktar attenti halli
naraw x’inhuma dawn id-doni u I-karizmi u I-ministeri. Ghadna kif ilgajna fostna
numru kbir ta’ adoloxxenti li fix-xhur li gejjin sejrin naghtuhom is-sagrament tal-
Konfirmazzjoni. Intom tahsbu li I-Ispirtu s-Santu huwa tant xhih maghna li f’dan in-
numru sabih ta’ adoloxxenti m’hemmx karizmi u doni ghas-servizz tal-Knisja u ta’ 1-
ohrajn? Jien perswaz li dawn il-karizmi qeghdin hemm, imma rridu niskopruhom, u
niskopruhom flimkien.

Khnisja li tghix ir-realta prezenti

[I-Knisja taghna ma tistax tkun Knisja li tghix fil-passat u fin-nostalgija tal-bierah,
imma trid tkun Knisja li tghix illum. Trid tkun Knisja li, imnebbha mid-dinamicita ta’
l-Ispirtu, twettaq ir-riforma li tibda minnha nfisha u ma tigafx hemm imma tkompli
sejra u jkollha r-riflessi taghha fid-dinja li fiha geghdin nghixu. U dan ghaliex il-



Knisja m’hix maghmula biex tibga’ fis-sagristija u biex tinghalaq bejn l-erba’ hitan ta’
dak il-bini li nsejhulu Knisja, imma trid tkun il-melh tad-dinja, u dan isehh jekk ahna
nkunu prezenza effettiva fid-dinja tal-lum.

Kanisja li tghix il-misteru ta’ 1-Ghid tal-Mulej

San Gwann f’dawn is-seba’ ittri ghandu Zewg temi importanti. Lil kull Knisja
jfakkarha fil-misteru ta’ 1-Ghid ta’ Kristu. Huwa Kristu li gam mill-mewt li huwa ¢-
centru tal-Knejjes li Gwanni kien gieghed jindirizza. U anki llum l-Ispirtu jrid
jghidilna li ahna rridu nkunu Knisja li nghixu l-misteru ta’ 1-Ghid u li Kristu, li miet u
gam, ghandu jkun il-mutur u l-ezempju tal-hajja taghna ta’ kuljum. Kif tafu, din il-
gimgha jien kont Gerusalemm u dhalt naghmel talba f’dak il-post li huwa s-sinjal li
Kristu gam mill-mewt. Dhalt nitlob fil-qabar ta’ Kristu u ghamilt talba ghalija u
ghall-Knisja. Jien tlabt lill-Mulej jghinni biex inkun xhud tal-Qawmien tieghu. U
dan huwa li nappellalkom, gheziez huti. Kunu xhieda tal-Qawmien ta’ Kristu. Kunu
xhieda tal-hajja u ahdmu biex tnehhu minn fostna dak kollu li ghandu riha ta’ mewt u
dak kollu li jgib il-firda. Kristu, li gam mill-mewt, tana 1-helsien, u 1-Knisja taghna
trid tkun Khnisja li ggib dan il-helsien, li m’huwiex biss helsien spiritwali imma
helsien li ghandu rifless fil-hajja taghna ta’ kuljum, fis-so¢jal taghna.

Il-ktieb gaddis ta’ l-Iskrittura huwa I-ktieb tal-hajja taghna

San Gwann fl-ittri tieghu ta’ 1-Apokalissi jappellalhom ghall-Kelma rivelata. Jien
nemmen li anki lilna 1-Ispirtu tal-Mulej qed jistedinna biex nghozzu 1-Kelma ta’ Alla.
Smajtu esperjenza sabiha ta’ zewg familji li jduru madwar il-Kelma u I-Ewkaristija.
U bhal dawn il-koppji mizzewgin hawn hafna. Matul din is-sena li ilni isqof taghkom
jien stajt immiss b’idejja hafna esperjenzi, fil-parrocci u fil-gruppi taghna, ta’ whud
minn hutna illi jiltagghu b’mod regolari biex jaghmluha mal-Kelma. Huma fehmu kif
irridu nifhmu lkoll li I-Ktieb gaddis huwa I-ktieb tal-hajja taghna.

Wagqt li kont f’Betlehem, wara li invistajt il-grotta tat-twelid ta’ Gesl, zZort il-grotta
fejn San Glormu fit-tmiem tat-tielet seklu mar, f’dak il-post fejn 1-Iben ta’ Alla sar
bniedem, u ha f’idejh I-Iskrittura, qaghad jitghaxxaq biha u jitlob biha. U biex ma
jzommhiex ghalih ittraduciha ghal-Latin. Frott ta’ dan illum ghandna dik it-
traduzzjoni ghal-Latin ta’ l-Iskrittura li hi msejha 1-Vulgata. U jien f’dik il-grotta
ghamilt talba ohra ghall-Knisja f’Ghawdex. Tlabt lill-Mulej biex il-familji taghna, il-
komunitajiet parrokkjali taghna, il-presbiterja u lI-kunventi taghna, nittrasformawhom
fil-grotta ta’ San Glormu, biex hekk kull esperjenza li ahna naghmlu tkun i¢¢entrata
fuq il-Lectio divina, jigifieri li niehdu f’idejna 1-Kelma ta’ Alla biex nistudjawha,
nitolbu biha u napplikawha ghal hajjitna. U ghalhekk nappella lilkom, gheziez huti
fis-sacerdozju, partikularment lilkom, kappillani, biex nghinu lil dan il-poplu jiskopri
iktar il-gmiel, il-qdusija u t-tjubija tal-Kelma ta’ Alla.

Ahna nixtiequ li naghmlu mill-hajja tal-Knisja f’Ghawdex hajja mibnija fuq il-Kelma
tal-Mulej. Jiena nemmen li jekk ahna naghtu widen ghal dan I-Ispirtu, ahna nkunu
geghdin nikkontribwixxu biex is-saltna ta’ Kristu Sultan tigi verament fil-hajja taghna
u fis-so¢jeta taghna.



